ՏԵՂԵԿՈՒԹՅՈՒՆՆԵՐ
ԼՂՀ ԿԱ հարկային պետական ծառայության 2015 թվականի մայիս ամսվա  գործունեության վերաբերյալ
Ընթացիկ աշխատանքներ   

Նախնական տվյալներով 2015 թվականի 1-ին 5 ամիսներին ԼՂՀ պետական բյուջե մուտքագրված հարկային եկամուտները և տուրքերը կազմել են 10368.5 մլն դրամ`  պլանավորված 10100.0 մլն դրամ ցուցանիշը գերակատարելով 2.7 %-ով կամ 268.5 մլն դրամով, իսկ նախորդ տարվա նույն ցուցանիշը` 5.8 %-ով կամ ավել 566.6 մլն դրամով: 


Մայիս ամսում ԼՂՀ պետական բյուջե մուտքագրված հարկային եկամուտները և տուրքերը կազմել են 2076.1 մլն դրամ` պլանավորված 2050.0 մլն դրամ ցուցանիշը գերակատարելով 1.3 %-ով կամ 26.1 մլն դրամով, իսկ նախորդ տարվա նույն ցուցանիշը` 2.0 %-ով  կամ ավել 39.8 մլն դրամով: 


Հաշվետու ամսվա ընթացքում հարկային մարմնում գրանցվել (հաշվառվել) են թվով 43 տնտեսավարող սուբյեկտ, լուծարվել` (հաշվառումից հանվել) 3  տնտեսավարող սուբյեկտ:


2015թ. մայիս ամսվա ընթացքում ծառայության ստորաբաժանումների կողմից կատարվել են 9 ստուգում, որոնց արդյունքում լրացուցիչ հաշվարկվել է 16.4 մլն դրամ: Նույն ժամանակահատվածում կատարվել են թվով 93 ուսումնասիրություն, այդ թվում` 50-ը` հսկիչ-դրամարկղային մեքենաների ներդրման անհրաժեշտության, 16-ը` 2015 թվականի հուլիսի 1-ից դրոշմապիտակներով դրոշմավորման  ենթակա`  չդրոշմավորված ապրանքների առկա մնացորդների ուսումնասիրության, 6-ական` գործունեության չծավալման և ակցիզային դրոշմանիշների տրամադրման նպատակով  արտադրական կարողությունների ուսումնասիրման, 4-ը` հարկային հաշվանցումների հիմնավորվածության և 11-ը` այլ ուսումնասիրություններ:

Հաշվետու ամսում ավարտվել է ԼՂՀ ընդհանուր իրավասության առաջին ատյանի դատարան ներկայացված թվով 6 վարչական գործ, որով բավարարված գումարը կազմել է 34.3 մլն  դրամ: 

Վարչական իրավախախտումների վերաբերյալ օրենսգրքով քննված 60 վարչական գործով սահմանվել է 1.0 մլն դրամ վարչական տուգանք: 
Նախաքննության ընթացքում գտնվող 1 քրեական գործով վերականգնվել է պետության հասցված 500.0 հազար  դրամ գումարը:

  Ծառայության կառուցվածքային ստորաբաժանումների կողմից ընդունվել և մշակվել են 4907 հաշվարկ-հաշվետվություն, այդ թվում` էլեկտրոնային  եղանակով ընդունվել են 554 գրանցման հայտ և 2854 եկամտային հարկի  հաշվարկ:  
Հաշվետու ամսում ընդունվել է ԼՂՀ բարձրաստիճան պաշտոնատար անձանց գույքի, եկամուտների ու փոխկապակցված անձանց մասին թվով 19 հայտարարագիր:

Հաշվետու ամսում էլեկտրոնային հաշվետվությունների ներկայացման նպատակով հարկ վճարողների հետ կնքվել է թվով 44 պայմանագիր:
ԼՂՀ կառավարության կողմից փոփոխություն է կատարվել «Հարկային մարմնի կողմից հարկ վճարողների վերաբերյալ տվյալների հրապարակման» կարգում:

Ծառայության պետի հրամաններով հաստատվել են «Հարկ վճարողների կողմից օրենսդրությամբ սահմանված կարգով պարտադիր վարման ենթակա գրքերի հաշվառման գործընթացի վերաբերյալ կանոնակարգը», ԼՂՀ տարածք ապրանքանյութական արժեքներ ներմուծող ֆիզիկական անձանց վերաբերյալ հավաքագրված տեղեկատվության հաշվառման, ամփոփման և օգտագործման» ու   «Հարկային մարմնի կողմից վերահսկվող եկամուտների գծով պարտավորություններ ունեցող հարկ վճարողների հետ պարտավորությունների աստիճանական ժամանակացույցերի կնքման» կարգերը:

Ծառայության պետի 21.05.2015թ. «Ուսուցողական սեմինարներ կազմակերպելու մասին» հրամանի համաձայն`  մայիսի 30-ից հարկային մարմնում մեկնարկել է  ուսուցողական դասընթացներ, որին մասնակցում են հարկ վճարողներին սպասարկող   ստորաբաժանումների թվով 90 աշխատակիցներ: Եվս 3 աշխատակիցներ մասնակցել են ՀՀ ֆինանսների նախարարության ուսումնական կենտրոնի կողմից կազմակերպված վերապատրաստման դասընթացներին:

Հաշվետու ամսում ծառայության մասնագետների խումբը` ծառայության պետի տեղակալի գլխավորությամբ, գործուղվել են  ՀՀ ֆինանսների նախարարություն «ՀՀ և ԼՂՀ հարկային մարմինների միջև 2015-2017 թվականների համագործակցության միջոցառումների» ծրագրի նախագծի շուրջ քննարկումներ կազմակերպելու նպատակով:

ՀՀ և ԼՂՀ հարկային մարմինների միջև իրականացվել են անուղղակի հարկերի հաշվանցումների համար հիմք հանդիսացող փաստաթղթերի, տեղեկությունների փոխանակման աշխատանքներ:  
Ուսումնասիրվել են պետական կառավարման այլ մարմինների կողմից ներկայացված իրավական ակտերի նախագծերը: 


Ծառայության պետի, պետի տեղակալների մոտ և համակարգում գործող տարբեր հանձնաժողովներում կայացել են թվով 3 խորհրդակցություն:
 Հասարակայնության հետ կապ 

Հարկային մարմնի կառուցվածքային ստորաբաժանումների կողմից կազմակերպվել են 294 տնտեսավարող սուբյեկտների ընդունելություն, որոնց արդյունքում պարզաբանվել են վերջիններիս հուզող հարցերը: 


Ծառայության պաշտոնական ինտերնետային կայքի միջոցով շարունակվել են հանրային իրազեկման աշխատանքները: 
Պատրաստվել և զանգվածային լրատվամիջոցներին է ներկայացվել թվով 2 հայտարարություն:

Հաշվետու ժամանակահատվածում ծառայություն է մուտքագրվել 405, ելքագրվել` 219  նամակ-գրություն, որոնք ընթացքավորվել են ըստ գործող կարգի:
